62) арталӧ да йӧзӧдӧ «Ӧтуввез» юӧртан да телекоммуникация везйын Комитетлӧн официальнӧй сайтын сы могысь, медым юӧртны шоныдӧн могмӧдысь организацияясӧс, теплосетевӧй организацияясӧс да ньӧбысьясӧс донъяс серти шоныдӧн могмӧдан зонаясӧ пырттӧм овмӧдчӧминъясын, кар кытшъясын шоныд энергия (вынйӧр) вылӧ дон ыджда йылысь, кутшӧмӧс урчитӧма Россия Федерацияса Веськӧдлан котырӧн вынсьӧдӧм донъяс серти шоныдӧн могмӧдан зонаясын шоныд энергия (вынйӧр) вылӧ донлысь медыджыд ыджда урчитан правилӧяс серти, шоныд энергия (вынйӧр) вылӧ донлысь медыджыд ыдждасӧ индексируйтан правилӧяс пыртӧмӧн, котельнӧйяслӧн да шоныд сетан везъяслӧн уджалан технико-экономическӧй параметръяс серти, кутшӧмъясӧн вӧдитчӧны шоныд энергия (вынйӧр) вылӧ донлысь медыджыд ыдждасӧ арталӧм могысь;
63) йӧзӧдӧ «Ӧтуввез» юӧртан да телекоммуникация везйын Комитетлӧн официальнӧй сайтын да ыстӧ шоныдӧн могмӧдан сфераын тарифъяс канмусянь ладмӧдан юкӧнын федеральнӧй олӧмӧ пӧртысь власьт органӧ, Коми Республикаса Веськӧдлан котырӧ, Коми Республикаын меставывса асвеськӧдлан органъясӧ, шоныдӧн могмӧдысь ӧтувъя организацияӧ шоныд энергия (вынйӧр) вылӧ донлӧн вынсьӧдӧм медыджыд ыджда йылысь юӧр;
64) йӧзӧдӧ «Ӧтуввез» юӧртан да телекоммуникация везйын Комитетлӧн официальнӧй сайтын да ыстӧ шоныдӧн могмӧдан сфераын тарифъяс канмусянь ладмӧдан юкӧнын федеральнӧй олӧмӧ пӧртысь власьт органӧ тарифъяс урчитан, вежан да наӧн вӧдитчан юалӧмъяс серти, сы лыдын шоныд энергия (вынйӧр) вылӧ донъяслысь медыджыд ыдждасӧ урчитӧм да вежӧм серти, юӧрсӧ да колана материалъяссӧ, кутшӧмъясӧс ладмӧдӧма «Шоныдӧн могмӧдӧм йылысь» Федеральнӧй оланпас серти, случайясын, форматын да кадколастъясӧ, кутшӧмъясӧс урчитӧма «Шоныдӧн могмӧдӧм йылысь» Федеральнӧй оланпасӧн, а сідзжӧ шоныдӧн могмӧдан сфераын тарифъяс канмусянь ладмӧдан юкӧнын юӧр сетан правилӧясӧн, кутшӧмъясӧс вынсьӧдӧма тарифъяс канмусянь ладмӧдан юкӧнын федеральнӧй олӧмӧ пӧртысь власьт органӧн;
65) Федеральнӧй антимонопольнӧй службакӧд сӧгласуйтӧмӧн кырымалӧ мутас сетевӧй организациякӧд ладмӧдан удж сикасъяс збыльмӧдан условиеяс йылысь артмӧдчӧм;
66) чорыд коммунальнӧй шыбласъясӧн вӧдитчан юкӧнын тарифъяс ладмӧдан юкӧнын пӧртӧ олӧмӧ дінмуын канму контроль (дӧзьӧр) серти уджъяс;
67) вынсьӧдӧ чорыд коммунальнӧй шыбласъясӧн вӧдитчан юкӧнын медыджыд тарифъяссӧ;
68) вынсьӧдӧ чорыд коммунальнӧй шыбласъясӧн вӧдитчан юкӧнын производственнӧй уджтасъяссӧ;
69) вынсьӧдӧ чорыд коммунальнӧй шыбласъясӧн вӧдитчан юкӧнын инвестиционнӧй уджтасъяс;
70) видзӧдӧ чорыд коммунальнӧй шыбласъясӧн вӧдитчан юкӧнын производственнӧй уджтасъяс олӧмӧ пӧртӧм бӧрся;
71) видзӧдӧ чорыд коммунальнӧй шыбласъясӧн вӧдитчан юкӧнын инвестиционнӧй уджтасъяс збыльмӧдӧм бӧрся;
72) урчитӧ чорыд коммунальнӧй шыбласъяс чукӧртан нормативъяс;
73) арталӧ чорыд ломтасӧн торъя могмӧдысь серти олысьяслы вузалан чорыд ломтас вылӧ экономика боксянь подулалӧм донсӧ;
74) арталӧ гражданалы, веськӧдлан организацияяслы, оланін киын кутысьяслӧн товариществояслы, оланін, оланін стрӧитӧм серти либӧ специализируйтӧм мукӧд потребительскӧй кооперативлы, кутшӧмъясӧс лӧсьӧдӧма гражданалысь оланінын могъяс вылӧ, вузалан чорыд ломтас, бытӧвӧй пач ломтас да карасин вылӧ Коми Республикаса Веськӧдлан котырӧн урчитӧм донъяссӧ;
75) вынсьӧдӧ олысьяслы вузалан биару вылӧ розничнӧй донъяссӧ;
76) вынсьӧдӧ кизьӧртӧм биару вылӧ розничнӧй донъяс, кутшӧмӧс вузалӧны олысьяслы, а сідзжӧ оланін уджӧдан организацияяслы, уна патераа керкаясӧн веськӧдлан организацияяслы, оланін стрӧитан кооперативъяслы да оланін киын кутысьяслӧн товариществояслы олысьяслӧн бытӧвӧй могъяс вылӧ (олан керкаясын овтӧм жыръяс кӧртымалысьяслы биару кындзи да автотранспорт  средствояс заправитан биару кындзи);
77) индӧ биару вылын уджалысь оборудование биару юклан везъяс дорӧ технологическӧя йитӧмысь мынтысян мындасӧ да (либӧ) стандартизируйтӧм тариф ставкаяс, кутшӧмъяс урчитӧны сылысь ыдждасӧ;
78) пӧртӧ олӧмӧ биару юклан организацияясӧн финансӧвӧй сьӧмсӧ торъя могъяс вылӧ видзӧм бӧрся видзӧдӧм серти уджъяс, кутшӧмӧс босьтӧма биару транспортируйтӧм вылӧ тарифъяс дорӧ торъя надбавкаясӧн вӧдитчӧмысь;
79) вынсьӧдӧ оланін да коммунальнӧй овмӧс, промышленнӧй да мукӧд организация биаруӧн могмӧдан уджтасъяс, кутшӧмъясӧс могмӧдӧны сьӧмӧн биару юклан везъясті биару транспортируйтӧм вылӧ тарифъяс дорӧ торъя надбавкаяс тшӧт весьтӧ;
80) вынсьӧдӧ Россия Федерацияса Веськӧдлан котырӧн урчитӧм пӧрадокын биару юклан организацияяскӧд сӧгласуйтӧмӧн биару юклан везъясті биару транспортируйтӧм вылӧ тарифъяс дорӧ торъя надбавкаяс, кутшӧмъяс колӧны сы вылӧ, медым сьӧмӧн могмӧдны Коми Республика мутасын меститчысь оланін да коммунальнӧй овмӧс, промышленнӧй да мукӧд организация биаруӧн могмӧдан уджтасъяссӧ;
81) дасьтӧ да сетӧ Федеральнӧй антимонопольнӧй службаӧ заключение сы йылысь, мый Коми Республика мутасын биару юклан везъясті биару транспортируйтан услугаяс сетысь организацияяслысь донъяс (тарифъяс) урчитӧм (вежӧм) серти вӧзйӧмъяссӧ подулалӧма;
82) видзӧдӧ Коми Республика мутасын меститчӧм биару юклан везъясті биару транспортируйтан услугаяс сетысь естественнӧй монополия субъектъясӧн юӧр восьтан стандартъясӧ кутчысьӧм бӧрся видзӧдӧм серти уджъяс;
83) пӧртӧ олӧмӧ производственно-техническӧй тӧдчанлуна прӧдукция, йӧзлы колана вузӧс да услугаяс вылӧ донъяс (тарифъяс) ладмӧдан юкӧнын юридическӧй кывкутысьясӧн да асшӧр уджалысьясӧн донъясӧн (тарифъясӧн) вӧдитчӧм серти корӧмъясӧ кутчысьӧм бӧрся видзӧдӧм серти уджъяс, кутшӧмъясӧс урчитӧма «Донъяс (тарифъяс) канмусянь ладмӧдӧмсӧ лӧсьӧдан мераяс йылысь» Россия Федерацияса Президентлӧн 1995 во урасьӧм тӧлысь 28 лунся 221 №-а Индӧдӧн, «Донъяс (тарифъяс) канмусянь ладмӧдӧмсӧ лӧсьӧдан мераяс йылысь» Россия Федерацияса Веськӧдлан котырлӧн 1995 во рака тӧлысь 7 лунся 239 №-а шуӧмӧн, «Коми Республикаын донъяс (тарифъяс) канмусянь ладмӧдӧмсӧ лӧсьӧдан мераяс йылысь» Коми Республикаса Веськӧдлан котырлӧн 2002 во ӧшым тӧлысь 3 лунся 196 №-а шуӧмӧн да на серти примитӧм Россия Федерацияса нормативнӧй инӧда актъясӧн да Коми Республикаса нормативнӧй инӧда актъясӧн, сы лыдын рӧскодлысь да мукӧд петкӧдласлысь, кутшӧмъясӧс босьтӧны тӧд вылӧ донъяс (тарифъяс) ладмӧдігӧн, збыльлунсӧ, экономика боксянь подулалӧмсӧ, ладмӧдан удж сикасъяс збыльмӧдігӧн вӧчӧм збыльвывса рӧскод экономика боксянь подулалӧмсӧ, ладмӧдан донъясӧн (тарифъясӧн) колана ногӧн вӧдитчӧмсӧ урчитан юкӧнын татшӧм производственно-техническӧй тӧдчанлуна прӧдукция вылӧ, йӧзлы колана вузӧс да услугаяс вылӧ:
Ылі Войвыв районъясын да накӧд ӧткодялӧм местаясын ювыв да сынӧд транспортӧн грузъяс, пассажиръясӧс да туй кӧлуй новлӧдлӧм;
пассажиръясӧс да туй кӧлуй ӧтув вӧдитчан став сикас транспортӧн карын (автомашина транспорт да карса мувыв электрическӧй транспорт кындзи) да кар гӧгӧрын (кӧрт туй транспорт, автомашина транспорт да карса мувыв электрическӧй транспорт кындзи) новлӧдлӧм;
промышленнӧй кӧрт туй транспорт организацияясӧн да овмӧс нуӧдысь мукӧд субъектӧн котыртан-инӧда форма вылӧ видзӧдтӧг, федеральнӧй кӧрт туй транспорт организацияяс кындзи, матыстчан кӧрт туйяс вылын сетан транспортнӧй услугаяс;
кутӧм транспорт мӧдлаӧ вуджӧдӧм да видзӧм;
гражданалы, веськӧдлан организацияяслы, оланін киын кутысьяслӧн товариществояслы, оланін, оланін стрӧитӧм серти либӧ специализируйтӧм мукӧд потребительскӧй кооперативлы, кутшӧмъясӧс лӧсьӧдӧма гражданалысь оланінын могъяс вылӧ, вузалан чорыд ломтас, бытӧвӧй пач ломтас да керосин;
пассажиръясӧс да туй кӧлуй автомашина транспортӧн да карса мувыв электрическӧй транспортӧн новлӧдлӧм сэк, кор урчитӧма федеральнӧй оланпасъясӧн;
олӧм видзысь да медтӧдчана лекарство препаратъяслӧн лыддьӧгӧ пыртӧм лекарство препаратъяс вылӧ лекарство препаратъяс вӧчысьясӧн урчитӧм збыльвывса вузалан донъяс вылӧ оптӧвӧй надбавкаяслысь медыджыд мында да розничнӧй надбавкаяслӧн медыджыд мында;
84) примитӧ олӧм видзысь да медтӧдчана лекарство препаратъяслӧн лыддьӧгӧ пыртӧм лекарство препаратъяс вылӧ лекарство препаратъяс вӧчысьясӧн урчитӧм збыльвывса вузалан донъяс вылӧ оптӧвӧй надбавкаяслысь медыджыд мындасӧ да розничнӧй надбавкаяслысь медыджыд мындасӧ урчитӧм йылысь помшуӧмъяссӧ Федеральнӧй антимонопольнӧй службакӧд лӧсялана помшуӧм балаяс сӧгласуйтӧм бӧрын;
85) урчитӧ медицина изделиеяс вылӧ, кутшӧмъясӧс пыртӧма Россия Федерацияса Веськӧдлан котырӧн вынсьӧдӧм медицина изделиеяслӧн лыддьӧгӧ, кутшӧмъясӧс медицина отсӧг сетігӧн имплантируйтӧны мортлӧн вир-яйӧ гражданалы дон босьттӧг медицина отсӧг сетан канму гарантияяс уджтас серти, збыльвывса вузалан донъяс вылӧ оптӧвӧй надбавкаяслысь медыджыд мындасӧ;
86) урчитӧ оланін фондлысь техническӧй инвентаризация нуӧдан ставкаяссӧ;
87) урчитӧ техническӧй паспортлысь копия, донъялан да канму техническӧй учёт да (либӧ)  техническӧй инвентаризация серти органъясын да организацияясын 2013 вося тӧвшӧр тӧлысь 1 лун вылӧ канму техническӧй учёт да техническӧй инвентаризация объектъяс йылысь  мукӧд видзан учётно-техническӧй документация (пасъян небӧгъяс, реестръяс, инӧд урчитысь документъяс да мукӧдтор)  сетӧмысь мынтысян мындасӧ;
88) ладмӧдӧ обласьтъяс пытшын да обласьтъяс костын (Россия Федерация мутасын республикаяс костын) маршрутъяс кузя автомашина транспортӧн, сы лыдын таксиӧн, пассажиръясӧс да туй кӧлуй новлӧдлан услугаяс вылӧ тарифъяссӧ;
89) ладмӧдӧ Ылі Войвыв районъясын да накӧд ӧткодялӧм местаясын ювыв да сынӧд транспортӧн грузъяс, пассажиръясӧс да туй кӧлуй новлӧдлан услугаяс вылӧ тарифъяссӧ (Коми Республикаса экономика сӧвмӧдан да промышленносьт министерствокӧд сӧгласуйтӧмӧн);
90) ладмӧдӧ промышленнӧй кӧрт туй транспорт организацияясӧн да овмӧс нуӧдысь мукӧд субъектӧн котыртан-инӧда форма вылӧ видзӧдтӧг, федеральнӧй кӧрт туй транспорт организацияяс кындзи, матыстчан кӧрт туйяс вылын сетан транспортнӧй услугаяс вылӧ тарифъяссӧ;
91) ладмӧдӧ пассажиръясӧс да туй кӧлуй ӧтув вӧдитчан став сикас транспортӧн карын (автомашина транспорт да карса мувыв электрическӧй транспорт кындзи) да кар гӧгӧрын (кӧрт туй транспорт, автомашина транспорт да карса мувыв электрическӧй транспорт кындзи) новлӧдлӧм серти услугаяс вылӧ тарифъяссӧ;
92) урчитӧм пӧрадокын ладмӧдӧ кар гӧгӧрын пассажиръясӧс да туй кӧлуй кӧрт туй транспортӧн новлӧдлан услугаяс вылӧ тарифъяссӧ;
93) арталӧ транспортнӧй средствояс техническӧя видлалӧмысь Коми Республикаса Веськӧдлан котырӧн урчитӧм медыджыд мынтысян мындасӧ;
94) видзӧдӧ «Транспорт средствояс техническӧя видлалӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас серти урчитӧм транспортнӧй средствояс техническӧя видлалӧмысь мынтысян медыджыд мындаӧ, а сідзжӧ диагностическӧй карталысь дубликат сетӧмысь мынтысян мындаӧ кутчысьӧм бӧрся;
95) урчитӧ ас вынӧн мунан машинаясӧн веськӧдлан инӧд вылӧ экзаменъяс примитӧмысь ӧктассӧ;
96) нуӧдӧ энергия видзтан сфераын войтыркостса ёртасьӧм йылысь артмӧдчӧмъяс збыльмӧдан мероприятиеяс, кутшӧмъяс серти сёрнитчысьӧн лоӧ Коми Республика;
97) урчитӧ энергия видзтан да энергетическӧй окталун кыпӧдан юкӧнын уджтасъяс дорӧ корӧмъяс ладмӧдан удж сикасъяс серти организацияяслы, кодъяс збыльмӧдӧны ладмӧдан удж сикасъяс, сэк, кор тайӧ организацияяслысь вузӧс, услугаяс вылӧ донъяссӧ (тарифъяссӧ) урчитӧны Коми Республикаса олӧмӧ пӧртысь власьт органъяс;
98) пӧртӧ олӧмӧ Коми Республикаса канму учреждениеясӧн, Коми Республикаса канму ӧтувъя предприятиеясӧн энергия видзтан да энергетическӧй окталун кыпӧдан мероприятиеяс нуӧдӧм бӧрся видзӧдӧм серти уджъяс;
99) пӧртӧ олӧмӧ Коми Республика мутасын энергия видзтӧм да энергетическӧй окталун кыпӧдӧм йылысь оланпастэчаслӧн корӧмъясӧ кутчысьӧм бӧрся дінмуын канму контроль (дӧзьӧр) серти уджъяс организацияясӧн, кодъяс збыльмӧдӧны ладмӧдан удж сикасъяс, сэк, кор тайӧ организацияяслысь вузӧс, услугаяс вылӧ донъяссӧ (тарифъяссӧ) ладмӧдӧны Коми Республикаса олӧмӧ пӧртысь власьт органъяс, энергия видзтан да энергетическӧй окталун кыпӧдан юкӧнын уджтасъяс примитӧм йылысь корӧмъясӧ да тайӧ уджтасъяс дорӧ корӧмъясӧ кутчысян юкӧнын, кутшӧмъясӧс урчитӧма Комитетӧн;
100) пӧртӧ олӧмӧ Коми Республика мутасын энергия видзтан да энергетическӧй окталун кыпӧдан мероприятиеяс, кутшӧмъясӧс урчитӧма быть колана федеральнӧй оланпасъясӧн да Россия Федерацияса мукӧд нормативнӧй инӧда актӧн, юӧрӧн могмӧдӧм серти уджъяс;
101) сетӧ юӧрсӧ федеральнӧй олӧмӧ пӧртысь власьт органӧ, кодӧс уполномочитӧма лӧсьӧдны да могмӧдны канму юӧртан системалысь уджалӧмсӧ энергия видзтан да энергетическӧй окталун кыпӧдан юкӧнын;
102) быд тӧлысь мониторитӧ Коми Республикаса муниципальнӧй юкӧнъясын коммунальнӧй услугаясысь гражданаӧн мынтысян мындасӧ вежан медпозяна (медыджыд) индексъясӧ (водзӧ – медпозяна индексъяс) кутчысьӧмсӧ да могмӧдӧ медпозяна индексъясӧ кутчысьӧмсӧ мониторитан бӧртасъяссӧ мониторинг нуӧдан лунсянь 7 лун чӧжӧн «Ӧтуввез» юӧртан да телекоммуникация везйын Комитетлӧн официальнӧй сайтын йӧзӧдӧмсӧ, а сідзжӧ публикуйтӧ тайӧ бӧртасъяссӧ Россия Федерацияса субъектлӧн канму власьт органъяслысь нормативнӧй инӧда актъяс официальнӧя публикуйтан источникын;
103) урчитӧ кутӧм транспортнӧй средствояс мӧдлаӧ вуджӧдӧмысь да видзӧмысь дон мынтӧм вылӧ тарифъяссӧ;
104) котыртӧ Коми Республикаын кутӧм транспортнӧй средствояс мӧдлаӧ вуджӧдӧм да (либӧ) видзӧм серти услугаяс олӧмӧ пӧртысьяслӧн бӧрйӧм серти торгъяс (дон чинтӧм вылӧ аукцион);
105) урчитӧ кутӧм транспортнӧй средствояс мӧдлаӧ вуджӧдан да видзан дон мынтан кадколастсӧ мортлы, кодӧс кыскӧма административнӧй инӧд торкалӧмысь административнӧй кывкутӧмӧ, мый вӧсна кутісны транспортнӧй средствосӧ;
106) примитӧ кутӧм транспортнӧй средствосӧ мӧдлаӧ вуджӧдӧм вылӧ тарифъяслысь подув ыдждасӧ юклӧм йылысь помшуӧмсӧ;
107) индӧ кад единицасӧ, мыйӧн вӧдитчӧны, медым урчитны кутӧм транспортнӧй средствояс видзӧм вылӧ тарифъяслысь подув ыдждасӧ;
108) урчитӧ мӧдлаӧ вуджӧдӧм транспортнӧй средствояслысь да видзны меститӧм кутӧм транспортнӧй средствояслысь признакъяссӧ, кутшӧмъяс серти юклӧны налысь донъяссӧ;
109) урчитӧ кутӧм транспортнӧй средствояс мӧдлаӧ вуджӧдӧм да видзӧм вылӧ тарифъяслысь подув ыдждасӧ;
110) урчитӧ Комитетса чина йӧзлысь лыддьӧгсӧ, кодъяс вермӧны лӧсьӧдны административнӧй инӧд торкалӧмъяс йылысь сёрнигижӧдъяс Административнӧй инӧд торкалӧмъяс йылысь Россия Федерацияса кодекс серти;
111) видлалӧ административнӧй инӧд торкалӧмъяс йылысь делӧяс, кутшӧмъясӧс урчитӧма Административнӧй инӧд торкалӧмъяс йылысь Россия Федерацияса кодексӧн;
112) сӧгласуйтӧ услугаяслысь донсӧ, кутшӧмӧс сетӧны гуасян услугаяслӧн гарантируйтӧм лыддьӧг серти, мый урчитӧны Коми Республикаын меставывса асвеськӧдлан органъяс, сэк, кор кулӧмалы эз ков быть социальнӧя страхуйтчыны недыр кад уджавны вермытӧмлун вӧсна да кулан лун кежлӧ мамлункӧд йитӧдын да сійӧ эз вӧв пенсионерӧн, а сідзжӧ кулӧм кага чужӧм дырйи нӧбасян 154 лун кольӧм бӧрын;
113) сӧгласуйтӧ услугаяс серти Коми Республикаын меставывса асвеськӧдлан органъясӧн урчитан донсӧ, кутшӧмъясӧс сетӧ кулӧмаясӧс (пӧгибнитӧмаясӧс), кодъяслӧн абу верӧс (гӧтыр), матысса рӧдвуж, мукӧд рӧдвуж либӧ кулӧмаӧс оланпастэчас серти петкӧдлысь, гуалігӧн гуасян удж юалӧмъяс серти торъя служба, сэк, кор кулӧмалы эз ков быть социальнӧя страхуйтчыны недыр кад уджавны вермытӧмлун вӧсна да кулан лун кежлӧ мамлункӧд йитӧдын да сійӧ эз вӧв пенсионерӧн, а сідзжӧ кулӧм кага чужӧм дырйи нӧбасян 154 лун кольӧм бӧрын; 
114) пӧртӧ олӧмӧ Комитетлӧн уджалан да сылы сетӧм уджъяс збыльмӧдан сфераын Коми Республикаса канму могъяс вылӧ вузӧс, уджъяс, услугаяс ньӧбӧм серти канму заказчиклысь уджъяс;
115) Коми Республикаса канму могъяс вылӧ вузӧс, уджъяс, услугаяс ньӧбӧм дырйи, кутшӧмъяс серти канму заказчикӧн лоӧ Комитет, могмӧдӧ индӧм закупкаяс серти донъяс да вузӧс номенклатура (услуга сикасъяс) мониторитӧмсӧ, прогнозируйтӧмсӧ, планируйтӧмсӧ, бюджетируйтӧмсӧ, контрактациясӧ да администрируйтӧмсӧ оланпастэчасӧн урчитӧм пӧрадокын;
116) урчитӧм пӧрадокын котыртӧ да могмӧдӧ Комитетса сотрудникъяслысь, кодъяс лыддьыссьӧны запасын, мобилизационнӧй дасьлунсӧ, мобилизациясӧ, воинскӧй учёт нуӧдӧмсӧ да бронируйтӧмсӧ, координируйтӧ да контролируйтӧ канму учреждениеясын мобилизационнӧй дасьлун, воинскӧй учёт да бронируйтӧм серти мероприятиеяссӧ;
117) нуӧдӧ Комитетын войтырӧс доръян мероприятиеяс Коми Республикаын войтырӧс дорйӧмсӧ котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
118) нуӧдӧ Комитетын гуся юӧртан ресурсъяс, сы лыдын аспасъяс, а сідзжӧ тӧдмӧгъяс, мыйяс лоӧны канму гусяторйӧн, видзан мероприятиеяс;
119) нуӧдӧ Комитетын юӧр техническӧя доръян мероприятиеяс;
120) нуӧдӧ терроризмысь да экстремизмысь ӧлӧдан, на вӧсна артмӧм лоӧмторъяссӧ чинтан мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти;
121) котыртӧ да збыльмӧдӧ Коми Республикаын терроризм идеологиялы паныд удж нуӧдан комплекснӧй планлысь мероприятиеяс да Коми Республика мутасын терроризм идеологиялы паныд удж нуӧдан мукӧд мероприятие;
122) збыльмӧдӧ «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн индӧм компетенция серти Коми Республика мутасын удж видзан канму политикаын медшӧр нырвизьяс;
123) могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяссӧ колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧдъяс олӧмӧ пӧртӧм могысь, Комитетлӧн уджалан сфераӧ пыртӧм юалӧмъяс серти «Россия Федерацияса Президентлысь тшӧктӧмъяс да индӧдъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлысь 2011 во рака тӧлысь 28 лунся 352 №-а Индӧд олӧмӧ пӧртӧм серти;
124) нуӧдӧ Комитетын пӧжарысь видзчысян мераяс могмӧдан мероприятиеяс, а сідзжӧ котыртӧ канму учреждениеясын пӧжарысь видзчысян мераяс збыльмӧдӧмсӧ;
125) пырӧдчӧ Коми Республика мутасын добровольчество (волонтёрство) сфераын канму политика збыльмӧдӧмӧ;
126) пӧртӧ олӧмӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь да босьтысьлысь уджъяс Комитетӧс, канму учреждениеясӧс видзӧм вылӧ да Комитетлы сетӧм уджъяс збыльмӧдӧм вылӧ урчитӧм сьӧм юкӧнын;
127) пӧртӧ олӧмӧ Комитетлы сетӧм чӧжӧс серти Коми Республикаса республиканскӧй сьӧмкуд чӧжӧслӧн медшӧр администраторлысь да администраторлысь уджъяс;
128) нуӧдӧ Комитетлӧн уджалігӧн артмӧм архивнӧй документъяс чукӧртӧм, видзӧм, найӧс учёт вылӧ босьтӧм да наӧн вӧдитчӧм серти удж;
129) арталӧ субвенцияяслысь ӧтувъя ыдждасӧ, кутшӧмъясӧс сетӧны Коми Республикаын муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы сэтшӧм воштӧмъяс вештӧм вылӧ, кутшӧмъяс артмӧны гражданалы вузалан да ломтӧм могысь вӧдитчан чорыд ломтас вылӧ донъяс канмусянь ладмӧдӧм вӧсна;
130) збыльмӧдӧ Коми Республика мутасын ладмӧдан органлысь уджмогъяссӧ, кутшӧмъясӧс урчитӧма «Чорыд коммунальнӧй шыбласъясӧн вӧдитчан, электроэнергетика, шоныдӧн могмӧдан, ваӧн могмӧдан, ва бокӧ нуӧдан сфераясын ладмӧдан удж сикасъяс збыльмӧдысь организацияяслы наӧн ладмӧдан удж сикасъяс збыльмӧдӧмкӧд йитчӧм босьттӧм чӧжӧссӧ Россия Федерацияса сьӧмкуд системаса сьӧмкудъяс сьӧм тшӧт весьтӧ бергӧдан ыджда арталан да Россия Федерацияса субъектлӧн сьӧмкуд либӧ меставывса сьӧмкуд рӧскодсӧ федеральнӧй сьӧмкуд сьӧм тшӧт весьтӧ компенсация мындасӧ, мый артмӧма босьттӧм чӧжӧс бергӧдӧм бӧрын, урчитан пӧрадок йылысь» Россия Федерацияса Веськӧдлан котырлӧн 2014 во сора тӧлысь 1 лунся 603 №-а шуӧмӧн;
131) примитӧ гражданаӧс да могмӧдӧ Комитетлӧн уджалан сфераӧ пырысь юалӧмъяс серти налӧн шыӧдчӧмъяслысь ас кадӧ да тырвыйӧ видлалӧмсӧ, примитӧ татшӧм шыӧдчӧмъяс серти помшуӧмъяс да Россия Федерацияса оланпастэчасӧн урчитӧм кадколастӧ ыстӧ шыӧдчысьяслы вочакывъяс;
132) збыльмӧдӧ мукӧд удж Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти.
ІV. Канму услугаяс
11. Тайӧ Положениелӧн ІІ юкӧдын индӧм медшӧр могъяс збыльмӧдӧм могысь Комитет сетӧ татшӧм канму услугаяс:
вынсьӧдӧ инвестиционнӧй уджтасъяс субъектъяс лыдӧ пырысь электроэнергетика субъектъяслысь, кодъяслысь инвестиционнӧй уджтасъяссӧ вынсьӧдӧ да контролируйтӧ Комитет.
V. Инӧдъяс
12. Сы могысь, медым пӧртны олӧмӧ канму уджъяс, сетны урчитӧм уджалан сфераын канму услугаяс, Комитет вермӧ:
1) корны да босьтны Коми Республикаса канму власьт органъяслысь, Коми Республикаын меставывса асвеськӧдлан органъяслысь, организацияяслысь, чина йӧзлысь, юӧр, мый колӧ Комитетлӧн уджалан сфераӧ пыртӧм юалӧмъяс серти помшуӧмъяс примитӧм вылӧ;
2) корны урчитӧм пӧрадокын Комитетлӧн уджалан сфераӧ пыртӧм юалӧмъяс решитӧм могысь наука да мукӧд организацияӧс, учёнӧйясӧс да специалистъясӧс;
3) котыртны координируйтан, сӧвещательнӧй да экспертнӧй органъяс (сӧветъяс, комиссияяс да уджалан группаяс, коллегияяс) Комитетлӧн уджалан сфераӧ пыртӧм юалӧмъяс серти;
4) урчитӧм пӧрадокын лӧсьӧдны ведомствоса наградаяс да ведомствоса ошкӧмъяс да урчитӧм уджалан сфераын сетны найӧс гражданалы вылыс тшупӧда вермӧмъясысь;
5) чукӧртны «Электроэнергетика йылысь» Федеральнӧй оланпас серти урчитӧм да ладмӧдӧм донъяс (тарифъяс) йылысь, электрическӧй энергия (вынйӧр) вылӧ ладмӧдтӧм донъяс да наӧн вӧдитчӧм йылысь юӧр.
VІ. Удж котыртӧм
13. Комитетӧн юрнуӧдӧ Комитетӧн веськӧдлысь, кодӧс индӧ чинӧ Коми Республикаса Юралысь Коми Республикаса Веськӧдлан котырӧн Юрнуӧдысьлӧн вӧзйӧм серти да тарифъяс ладмӧдан юкӧнын федеральнӧй олӧмӧ пӧртысь власьт органкӧд сӧгласуйтӧмӧн да мездӧ чинысь Коми Республикаса Юралысь тарифъяс ладмӧдан юкӧнын федеральнӧй олӧмӧ пӧртысь власьт органкӧд сӧгласуйтӧмӧн.
14. Комитетӧн веськӧдлысь:
1) ӧтув юрнуӧдӧ Комитетлӧн уджӧн;
2) веськӧдлӧ Комитетлӧн уджӧн ӧткӧн веськӧдлан принципъяс вылын да ачыс кывкутӧ Комитетлы сетӧм могъяс да уджъяс збыльмӧдӧм вӧсна;
3) эсканпастӧг уджалӧ Комитет нимсянь, петкӧдлӧ сійӧс канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын;
4) йӧзӧдӧ тшӧктӧдъяс, помшуӧмъяс да тшӧктӧмъяс, сетӧ индӧдъяс, видзӧдӧ найӧс олӧмӧ пӧртӧм бӧрся;
5) вынсьӧдӧ Комитетлысь тэчассӧ, вынсьӧдӧм штат лыд серти штат расписаниесӧ, а сідзжӧ сійӧс видзӧм вылӧ рӧскод серти сьӧмкуд сметасӧ Коми Республикаса республиканскӧй сьӧмкудйын урчитӧм сьӧмкуд ассигнование мындаын;
6) вынсьӧдӧ Комитетлӧн тэчас юкӧдувъяс йылысь положениеяссӧ;
7) вынсьӧдӧ Комитетса уджалысьяслысь чин серти уджаланартъяссӧ да чин серти инструкцияяссӧ;
8) юклӧ аслас вежысьяс костын кывкутана могъяссӧ;
9) котыртӧ уджсӧ да юклӧ кывкутана могъяссӧ коллегиальнӧй органӧ пырысьяс, а сідзжӧ Комитетын уджалысьяс костын;
10) урчитӧм пӧрадокын индӧ чинӧ да вештӧ чинысь Комитетса уджалысьясӧс, оланпастэчас серти кырымалӧ, вежӧ да дугӧдӧ накӧд уджалан сёрнитчӧмъяссӧ;
11) оланпастэчас серти ошкӧ да дисциплинарнӧя мыждӧ Комитетын уджалысьясӧс;
12) восьтӧ да тупкӧ тшӧтъяс, кырымалӧ финансӧвӧй документъяс;
13) могмӧдӧ Комитетын финансӧвӧй дисциплинаӧ кутчысьӧм бӧрся;
14) котыртӧ Комитетлӧн удж йылысь юӧрӧн вӧдитчыны позянлунсӧ;
15) примитӧ коррупциялы паныд удж нуӧдан мераяс;
16) оланпастэчас серти збыльмӧдӧ мукӧд уджмог.
15. Комитетӧн веськӧдлысьлӧн эмӧсь вежысьяс, кодъясӧс чинӧ индӧны да чинысь вештӧны Россия Федерацияса оланпастэчасӧн да Коми Республикаса оланпастэчасӧн урчитӧм пӧрадокын.
Комитетӧн веськӧдлысьӧс вежысьяс Комитет нимсянь уджалӧны эсканпастӧг Комитетӧн веськӧдлысьӧн урчитӧм инӧдъяс да кывкутана могъяс серти.
Сэк, кор Комитетӧн веськӧдлысьыс недыр кад чӧж абу, сылысь кывкутана могъяссӧ пӧртӧ олӧмӧ Комитетӧн веськӧдлысьӧс медводдза вежысь, а сэк, кор Комитетӧн веськӧдлысьӧс медводдза вежысь абу, - Комитетӧн веськӧдлысьлӧн помшуӧм серти Комитетӧн веськӧдлысьӧс вежысьяс пиысь ӧти кывкутана могъяс юклӧм серти.
Сэк, кор Комитетӧн веськӧдлысьлӧн чиныс прӧст, Комитетӧн веськӧдлысьлысь кывкутана могъяс сетӧм йылысь помшуӧмсӧ примитӧ Коми Республикаса Юралысь Коми Республикаса Веськӧдлан котырӧн Юрнуӧдысьлӧн вӧзйӧм серти.
16. Комитетлысь медпозяна штат лыдсӧ индӧ Коми Республикаса Веськӧдлан котыр.
17. Комитетлӧн котыртан тэчасыс артмӧ татшӧм тэчас юкӧдувъясысь медшӧр уджалан нырвизьяс серти:
1) донъяс артмӧдан сфераын донъяс (тарифъяс) ладмӧдан да на бӧрся видзӧдан юалӧмъяс серти;
2) Комитетлысь уджсӧ пытшкӧссянь котыртан юалӧмъяс серти.
18. Комитетлысь пытшкӧсса уджсӧ урчитӧма Комитетлӧн Уджаланартӧн.
19. Тарифъяс ладмӧдан юкӧнын шӧр уджалан нырвизьяс урчитӧм да донъяс (тарифъяс) да налысь медыджыд ыдждасӧ вынсьӧдӧм йылысь помшуӧмъяс примитӧм могысь лӧсьӧдӧны Комитетса Правление, кӧні ӧтувъя лыдыс лоӧ 9 мортысь оз унджык.
Мӧд мортлы уджмогъяс сетны вермытӧг Комитетса Правлениеӧ пырӧны Комитетса уджалысьяс 7 мортысь оз унджык, а электроэнергетика юкӧнын донъяс (тарифъяс) ладмӧдан юалӧмъяс серти помшуӧмъяс видлалӧм да примитӧм дырйи – сідзжӧ рынок серти сӧветӧс да антимонопольнӧй органӧс ӧти петкӧдлысьӧн.
Комитетӧн веськӧдлысь лоӧ Комитетса Правлениеӧн веськӧдлысьӧн да вынсьӧдӧ Комитетса Правлениеӧ пырысьясӧс, а сідзжӧ сылысь уджалан пӧрадоксӧ.
Коми Республикаса Веськӧдлан котырлӧн 
2020 во вӧльгым тӧлысь 5 лунся 541 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм вежсьӧмъяс
ЛЫДДЬӦГ
1. «Энергия видзтан Коми республиканскӧй шӧрин» Коми Республикаса канму учреждение лӧсьӧдӧм йылысь» Коми Республикаса Веськӧдлан котырлӧн 2005 во кӧч тӧлысь 1 лунся 235 №-а шуӧмын:
2 пункт киритны.
2. «Энергия видзтан Коми республиканскӧй шӧрин» Коми Республикаса канму учреждениелы выль ним сетӧм йылысь» Коми Республикаса Веськӧдлан котырлӧн 2011 во кӧч тӧлысь 13 лунся 384 №-а шуӧмын:
2 пункт киритны.
3. «Ладмӧдан донъяс (тарифъяс) юкӧнын, мыйӧн вӧдитчӧны Коми Республика мутасын, дінмуын канму контроль (дӧзьӧр) збыльмӧдан пӧрадок вынсьӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2015 во рака тӧлысь 25 лунся 133 №-а шуӧмын:
Ладмӧдан донъяс (тарифъяс) юкӧнын, мыйӧн вӧдитчӧны Коми Республика мутасын, дінмуын канму контроль (дӧзьӧр) збыльмӧдан пӧрадокын, мый вынсьӧдӧма шуӧмӧн (1 №-а содтӧд):
а) 3 пунктын «Коми Республикаса энергетика, оланін да коммунальнӧй овмӧс, тариф министерство» кывъяс вежны «Коми Республикаса тариф комитет» кывъясӧн;
б) 5 пунктса «а» пунктулын «прӧверкаясӧн» кыв вежны «юридическӧй кывкутысьясӧс да асшӧр уджалысьясӧс планӧвӧй да планысь ӧтдор прӧверкаяс нуӧдӧмӧн» кывъясӧн;
в) 6 пунктса «е1» да «е3» пунктувъяс киритны.
4. «Энергия видзтӧм йылысь да энергетическӧй окталун кыпӧдӧм йылысь оланпастэчас корӧмъясӧ кутчысьӧм бӧрся дінмуын канму контроль (дӧзьӧр) збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2012 во кӧч тӧлысь 26 лунся 405 №-а шуӧмын:
Энергия видзтӧм йылысь да энергетическӧй окталун кыпӧдӧм йылысь оланпастэчас корӧмъясӧ кутчысьӧм бӧрся дінмуын канму контроль (дӧзьӧр) збыльмӧдан пӧрадокын (содтӧд):
2 пунктын «Коми Республикаса энергетика, оланін да коммунальнӧй овмӧс, тариф министерство» кывъяс вежны «Коми Республикаса тариф комитет» кывъясӧн.
